MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 34

L-Erbgħa, 28 ta’ Ġunju, 2006.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:08p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Robert Arrigo, l-Onor. Helena Dalli; l-Onor. Tonio Fenech (Segretarju Parlamentari); u l-Onor. Joseph Abela (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħat Nri. 32 u 33 li saru fid-9 ta’ Mejju, 2006 u fil-31 ta’ Mejju, 2006, rispettivament ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Ittra datata 24 ta’ Marzu 2006 mingħand is-Sur Mario Falzon, Chairperson tal-Bord tal-Koperattivi, dwar artikolu li deher f’The Malta Independent on Sunday tad-19 ta’ Marzu 2006 dwar il-Koperattiva tat-Tjur;
Ittra datata 11 ta’ April 2006 mingħand il-Perit Paul Camilleri, President tal-Foundation for Medical Services, b’informazzjoni dwar il-variation orders ta’ l-Isptar Mater Dei sal-31 ta’ Marzu, 2006;

Ittra datata 29 ta’ Marzu, 2006 mingħand is-Sur Francis Debono, Sindku tal-Marsa, u s-Sur Adrian Attard, Segretarju Eżekuttiv ta’ l-istess kunsill lokali, dwar kjarifikazzjonijiet u ineżattezzi fir-Rapport ta’ l-Awditur Ġenerali għas-sena 2004; u
Ittra datata 29 ta’ Mejju, 2006 mingħand is-Sur Michael C Bonello, Gvernatur tal-Bank Ċentrali, b’informazzjoni dwar l-esperjenza li kellhom stati żgħar ta’ l-Unjoni Ewropea mad-dħul tal-Euro;
DISKUSSJONI DWAR L-ITTRA MIBGĦUTA LILL-KUMITAT MILL-ONOR. JOSEPH ABELA - KOPERATTIVA TAT-TJUR U KOPERATTIVI IN ĠENERALI

Id-diskussjoni dwar dan l-item irriżumiet mill-5 ta’ April, 2006.

Il-Kumitat stieden lis-Sur Joseph G. Galea, Awditur Ġenerali, sabiex jieħu parti fil-Kumitat.

Is-Sur Frans Borg, Segretarju Permanenti fil-Ministeru ta’ l-Edukazzjoni, Żgħażagħ u Impjieg; is-Sur Mario Falzon, Chairperson Bord tal-Koperattivi u s-Sur Emanuel Zahra, Segretarju Bord tal-Koperattivi ħadu sehem fil-Kumitat fejn saruhom xi mistoqsijiet dwar l-imsemmi item.

Fuq suġġeriment taċ-Chairman il-Kumitat qabel li l-Bord tal-Koperattivi jżommu lill-Kumitat informat b'dak kollu li jkun qed jagħmel il-likwidatur u li sa l-aħħar ta’ Settembru l-istess bord jibgħat jgħid lill-Kumitat jekk fl-esperjenza tiegħu bħala bord jarax li hemm in-neċessita` li jsiru emendi fil-liġi sabiex il-bord ikun jista' jissaħħaħ.  Dawn is-suġġerimenti eventwalment jgħaddu għand l-Uffiċċju tal-Prim Ministru għall-konsiderazzjoni tiegħu.  

Il-Kumitat temm id-diskussjoni dwar dan l-item.

Fit-7:58p.m. iċ-Chairman aġġorna l-Kumitat għal data u b’aġenda li jiġu komunikati aktar tard. 

 





ANNA BRINCAT







SKRIVANA TAL-KUMITAT

KONFERMATI







ONOR. CHARLES MANGION, M.P.







CHAIRMAN TAL-KUMITAT
